


ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	 
ՀՀ ֆինանսների նախարարություն
	01.10.2025 թ.

	
	
№  N 01/34-3/21320-2025


	 -Նախագծով առաջարկվում է ՀՀ 2025թ. պետական բյուջեով նախատեսված ՀՀ կրթության, գիտության, մշակույթի և սպորտի նախարարությանը (այսուհետ` Նախարարություն) 1168 ծրագրի «11005 Մշակութային միջոցառումների իրականացում» միջոցառման (այսուհետ` Միջոցառում) հատկացումներից 6,431.1 հազ. դրամը վերաբաշխել նույն ծրագրի «11003 Թատերական ներկայացումներ» միջոցառմանը՝ «Հ. Թումանյանի անվան ազգային տիկնիկային թատրոն» ՊՈԱԿ-ին հատկացնելու նպատակով: 
Հիմք ընդունելով ՀՀ կառավարության 13.07.2023թ. N 1176-Ն որոշումը, վերոհիշյալ վերաբաշխման վերաբերյալ առաջարկներ չունենք:

   -Բացի այդ, Նախագծով առաջարկվում է ՀՀ կառավարության 2024թ. դեկտեմբերի 27-ի N 2060-Ն որոշման N 5 հավելվածի N 7 աղյուսակում կատարել փոփոխություն՝ Միջոցառման գծով նախատեսված ընդհանուր հատկացումների շրջանակներում «Թատերարվեստի նախագծեր» և «Երաժշտարվեստի նախագծեր» ուղղություններից 17,931.3 հազ. դրամը վերաբաշխել հոբելյանական նախագծերի աջակցություն ուղղությանը՝ Գյումրու Վ. Աճեմյանի անվան պետական դրամատիկական թատրոնի 160-ամյակին նվիրված «Արտիստիկ համերգ» խորագրով ծրագրի և կոմպոզիտոր Ալեքսանդր Աճեմյանի 100-ամյակին նվիրված միջոցառումների իրականացման նպատակով: 
Վերոհիշյալի կապակցությամբ հարկ է նշել, որ բարձրացված հարցը  Նախարարության կողմից չի ներկայացվել 2025 թվականի բյուջետային հայտով, չի քննարկվել բյուջետային գործընթացի շրջանակներում և այն չի ներառվել 2025 թվականի պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6):
Հաշվի առնելով վերոգրյալը և 2025թ. հարկաբյուջետային սահմանափակումները, ինչպես նաև այն, որ Նախարարության գծով մինչև տարեվերջ առկա են բյուջետային հավելյալ ծախսերի անհրաժեշտություն ենթադրող միջոցառումներ՝ առաջարկում ենք հստակեցնել ծախսային առաջնահերթությունները և տնտեսվող գումարներն ուղղել արդեն իսկ ստանձնած և առավել առաջնահերթ պարտավորությունների գծով ծախսային կարիքների բավարարմանը և հնարավորինս սահմանափակել ծախսերի վերաբաշխումները՝ զերծ մնալով պետական բյուջեի համար լրացուցիչ ծախսային պարտավորություններ ստանձնելուց: 

